
Campo y Ochandiano, S.L. 
Giza baliabideetako aholkularitza 
Langile Hautapena 
Ertzilla kalea, 18, 1.a esk.  
Tel.: 944 356 580 
48009 BILBO   
www.campo-ochandiano.com 

 
 

 
 
 

HAUTATZE PROZESUAREN DESKRIBAPENA 
 
 
 
 
 

Bezeroa:  GARBIKER A.B S.A. 
Postu erref.:  6711 – Beharginak eta ofizialak 
Data:  2024ko maiatza 
 
 
 
 
 
 
 
ISILPEKOA: isilpekoa da dokumentu hau, baita daukan informazioa ere, eta soilik hartzaileak 
erabiltzeko egin da. Erabat debeku da dokumentu hau eta haren edukia hartzaileak 
hirugarrenei banatzea, bai eta bertan jasotako datu pertsonal eta profesionalak tratatzea 
edo zabaltzea ere. 
 
 
Campo & Ochandianok bermatzen du hautagaien datuak modu legitimoan eskuratu dituela, 
Datuak Babesteko Europako Araudiko (EB 679/6) 2016. artikuluan ezarritako arauetakoren 
bati jarraituz. Gainera, bermatzen du edozein interesatuk eskatutako informazio eskubidea 
betetzen duela. Campo & Ochandianok bermatzen du eskatu dela datu pertsonalak 
lagatzeko adostasuna. 

Behargin eta ofizialen hautatze prozesuan laguntza teknikoa ematearren GARBIKER 
enpresak eman zigun hautatze prozesuari dagokionez, jarraian, prozesu horren faseak 
deskribatuko ditugu, bai eta erabilitako tresnak eta haren ezaugarri orokorrak ere. 
 
Langileak hautatzean, gure helburua da gure bezeroei eskatzen duten postuaren profilari 
dagozkion hautagai egokiak eskaintzea. Horretarako, hautagaien trebetasun eta gaitasunak 
ebaluatzen ditugu, eta betetzen ditugu geure kode etikoan jasota dauden berdintasun, 
merezimendu eta gaitasun printzipioak, egiten ditugun hautatze prozesu guztietan 
galdatzekoak, berdin diolarik ea bezero dugun erakunde edo sozietatea publikoa edo 
pribatua den. 
 
Gure hautatze prozedurak eta metodoak hautaz ezartzen dituzte gure psikologo 
aholkulariek, kasuan kasu egokiena aukeratuz, postuaren profila, hautagai kopurua eta 
ebaluatu beharreko gaitasun eta trebetasunak aintzat hartuta. Gure bezeroek —hala 
publikoek nola pribatuek— uste osoa dute haien irizpideetan, irizpide horien egokitasuna 
zalantzan jarri gabe. 



 
Erref.: 6711/2024 

Lanpostua: beharginak eta ofizialak 

2024ko maiatza 3 

C
am

p
o 

&
 O

ch
an

d
ia

no
 

ESKAINTZAREN ZABALKUNDEA 

AURRETIKO HAUTAKETA 
 
2024ko otsailaren 11n (igandea) Deia eta El Correo egunkarietan, Campo & Ochandianoren 
webgunean (www.campo-ochandiano.com) eta Infojobs webgunean argitaratutako iragarkiari 
erantzunez, 259 eskaera jaso ziren (234 gizonenak eta 25 emakumerenak). 
 
Emandako informazioan oinarrituta, lanpostuen ezaugarrietara hobekien egokitzen ziren ehun 
eta laurogeita bederatzi (189) hautagai aurrez hautatu ziren, formakuntzaren, ezagutzen, 
esperientziaren, jarduera sektorearen, prestasunaren eta abarren arabera. Gainerako 
hautagaitzak ezetsi egin ziren, dela informazio eskasa eman zutelako hautagaitza behar bezala 
baloratzeko, dela eskaintzaren baldintzak betetzen ez zituztelako, eta/edo dela lanpostura 
egokitzeko aukera zalantzan jartzen zuten ibilbide profesionalak aurkeztu zituztelako. 
 
 
DEIALDIA 
 
Campo & Ochandianoren bulegoetara etortzeko deia egin zitzaien, proba psikoteknikoak eta 
elkarrizketa pertsonala egitera, aurrez hautatutako 189 hautagaiei (170 gizon eta 19 
emakume). Horietatik 40k (36 gizon eta 4 emakume) ez ziren deialdira etorri edo uko egin 
zioten hautatze prozesuan jarraitzeari. 
 
 
ESKATUTAKO LANPOSTU HUTSAK 
 
Hautagaiek eskabide bat bete zuten, ondorengo plaza huts hauetatik zein eskuratu nahi 
zituzten adierazteko (haien hautagaitza plaza horietarako ebaluatuko zen): 
 
Lanaldi osoko lanpostu hutsak: 
 

 Ofizial gidaria 95 izangai (95 gizon) 
 Behargina 117 izangai (104 gizon eta 13 emakume) 

 
Lanaldi partzialeko lanpostu hutsak: 
 

 Behargina, larunbatetarako 56 izangai (46 gizon eta 10 emakume) 
 Ofizial gidaria, larunbatetarako 38 izangai (38 gizon) 
 Behargina, larunbat-igandeetarako 80 izangai (68 gizon eta 12 emakume) 
 Ofizial gidaria, larunbat-igandeetarako 53 izangai (53 gizon) 
 Ofizial gidaria, astegun eta 

larunbatetarako 
69 izangai (69 gizon) 

 
Lan poltsa: 
 

 Ofizial gidaria 91 izangai (91 gizon) 
 Ofizial makinista 84 izangai (81 gizon eta 3 emakume) 
 Behargina 110 izangai (96 gizon eta 14 emakume) 

HAUTATZE PROZESUA 
 
 
GAITASUN PROBA PSIKOTEKNIKOAK 

 
Gaitasun testak aplikatu ziren. Hainbat gaitasun proba psikotekniko egin ziren; eta, proba 
horiek zuzentzeko, formakuntza mailari eta lanpostuen ezaugarriei egokitutako baremoak 
aplikatu ziren: 
 
ADIMEN GAITASUNA: Arrazoibide logikorako gaitasuna; arintasun mentala; sekuentzia 
logikoak aurkitu eta jarraitzeko erraztasuna; eta arazo logiko eta abstraktuak ebazteko 
malgutasuna. 
 
HITZEZKO ARRAZOIBIDEA: Balioztatzen du hitzezko kontzeptuak ulertzeko eta erlazionatzeko 
gaitasuna, hitzezko informazioarekin arrazoitzeko gaitasuna; hitz egiteko, hiztegia 
maneiatzeko zalutasuna neurtzen du; eta txostenak egiteko ahozko gaitasuna adierazten du. 
 
 
NORTASUN PROBA PSIKOPROFESIONALAK 

 
Nortasuna ebaluatzeko proba psikoprofesional bat aplikatu zen, lan eremuko ohiturei edo 
jarduteko moduari buruz, ikuspegi enpiriko eta pragmatikoarekin. Proba horrek enpresaren 
zereginean garrantzitsuak diren eta pertsonek enpresan duten portaeran isla zehatza duten 
dimentsioak ebaluatzeko balio du. Nortasunaren osagai nagusiak identifikatzeko aukera 
ematen du, gaitasunak neurtzen dituzten faktore irizpideen bidez. 
 
 
ELKARRIZKETA PERTSONALA 
 
Elkarrizketa pertsonalei esker jakin ziren hautagai elkarrizketatuaren formakuntza eta lanbide 
historia; haren profil pertsonala eta nortasun-bereizgarriak, motibazioa eta itxaropenak; eta 
eskatutako postuaren ezaugarrietarako egokitasuna. 
 
 
BALORAZIOAK 
 
Mekanikari buruzko ezagutzak, garabiak eta/edo makina astunak erabiltzeko ezagutzak 
eta/edo esperientzia, ADR txartela izatea eta informatikari eta euskarari buruzko ezagutzak 
baloratu ziren. 
 
Era berean, antzeko postuetan eta/edo makineriaren antzeko maneiu/gidaritzan lortutako 
esperientziaren balorazioa egin zen. 

PUNTUAZIOEN HAZTAPENA 
 
Maila eta ezaugarri bertsuko hautatze prozesuetako ohiko irizpideei jarraituz, egindako proba 
eta elkarrizketetarako haztapen hauek zehaztu ziren: 
 
Gaitasun proba psikoteknikoa: 5 puntu, guztizko puntuazioan. 
Puntuazio bakarra atera zen, ebaluatutako gaitasun bakoitzean (adimen gaitasuna eta hitzezko 
arrazoibidea) lortutako puntuazioa batuta. 
 
Proba psikoprofesionala / Elkarrizketa pertsonala: 65 puntu, guztizko puntuazioan. 
 
Puntuazio bakarra atera zen, ebaluatutako ondorengo gaitasun eta nortasun-ezaugarri 
hauetako bakoitzean lortutako puntuazioaren baturaren batezbestekoaren emaitza: 

 
- Lanerako gaitasuna. 

- Bezeroarenganako orientazioa. 

- Egokitzeko gaitasuna. 

- Oreka emozionala. 

- Komunikatzeko gaitasuna. 

- Ikasteko gaitasuna. 

- Erantzukizunaren zentzua. 

- Autoexijentzia. 
 
Esperientzia: 10 puntu, guztizko puntuazioan. 
 

- Garbikerreko esperientzia: 2 puntu (gehigarriak). 

- Eskatutako plaza hutsean behar denaren antzeko esperientzia: 2 puntu. 

- Eskatutako plaza hutsean behar denaren antzeko esperientzia, hiru hilabete 
baino gutxiagokoa: 4 puntu. 

- Eskatutako plaza hutsean behar denaren antzeko esperientzia, hiru hilabete 
baino gehiagokoa: 8 puntu. 

PROZESUAREN EMAITZA 
 

Hautatze prozesua amaitu eta balorazio bateratua egin ondoren, aplikatutako probetan 
lortutako emaitzetan eta egindako balorazioetan oinarrituta, GAITZAT jo diren 129 hautagaien 
(116 gizon eta 13 emakume) zerrenda erantsi da, ordena alfabetikoan. I. ERANSKINA (kanpo 
estalduraren emaitzak) 
 
Ebaluatutako gainerako hautagaitzak ezesteko irizpidea adierazi dugu: 
 

- Eskaintzaren baldintzak ez betetzea. 
- Lanpostuan eskatzen den trebetasun eta/edo gaitasun maila ez ekartzea. 
- Duen izaera eta nortasun eitea ez izatea postuan jarduteko egokiena eta 

gomendagarriena. 
- Eskainitako postuari buruz duen motibazioa eta interesa ez da nahikoa, edo dituen 

itxaropenak ez datoz bat postuaren edukiarekin edo ezaugarriekin. 
 
 

 
 

OHARRA: 
 
Gure psikologo aholkularien lanbideko kode deontologikoarekin lerrokatuta dagoen gure kode 
etikoaren aplikazioan oinarrituta, gure zerbitzuak ematean ezin da inola ere pertsonen 
diskriminaziorik egon jaiotzagatik, adinagatik, arrazagatik, sexuagatik, kredoagatik, 
ideologiagatik, nazionalitateagatik, gizarte klaseagatik edo beste edozein 
desberdintasunengatik. Horrenbestez, Campo & Ochandianok egiten dituen hautatze 
prozesuetan parte hartzen duten pertsonak lanpostuaren eskakizunen arabera ebaluatzen 
dira, objektibotasunez, gardentasunez, eta aukera, merezimendu nahiz gaitasun 
berdintasunez. Gure prozesu guztietan kontuan hartzen ditugu Emakundek argitaratutako 
«Hautaketa-prozesu ez diskriminatzailea burutzeko gida» delakoan ezarritako jarraibideak. 

 
 
 

Bilbo, 2024ko maiatzaren 30a 

 


